
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ԱԶԳԱՅԻՆ  ԺՈՂՈՎԻ  ՆԱԽԱԳԱՀ 

 
        պարոն  ՀՈՎԻԿ 

ԱԲՐԱՀԱՄՅԱՆԻՆ  
 
 
 

Հարգելի պարոն Աբրահամյան 

 

Հայաստանի Հանրապետության կառավարությունը Հայաստանի Հանրապետության 

Ազգային ժողովի պատգամավորներ Հակոբ Հակոբյանի, Սուքիաս Ավետիսյանի, Գագիկ Մե-

լիքյանի, Էդուարդ Շարմազանովի, Հայկ Սանոսյանի, Տաճատ Վարդապետյանի և Գագիկ 

Գևորգյանի` օրենսդրական նախաձեռնության կարգով ներկայացրած «Հայաստանի 

Հանրապետության ընտանեկան օրենսգրքում փոփոխություն կատարելու մասին» Հա-

յաստանի Հանրապետության օրենքի նախագծի վերաբերյալ սկզբունքային առարկու-

թյուններ չունի։ 

 

 

  Հարգանքով` 

 

 
                                                                                                ՏԻԳՐԱՆ ՍԱՐԳՍՅԱՆ 

 

 

 

 

 

 



Նախագիծ 
Պ-626-19.05.2009-ՍՀ-010/0 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  
ՕՐԵՆՔԸ 

Հայաստանի Հանրապետության ընտանեկան օրենսգրքում փոփոխություն կատարելու 
մասին 

Հոդված 1. Հայաստանի Հանրապետության 9 նոյեմբերի 2004 թվականի ընտանեկան 
օրենսգրքի 69 հոդվածի 1-ին մասի երկրորդ պարբերությունը շարադրել հետեւյալ 
խմբագրությամբ.  

Սույն մասով նախատեսված ամենամսյա վճարումների չափը յուրաքանչյուր երեխայի 
համար չպետք է պակաս լինի սահմանված նվազագույն աշխատավարձի տասնապատիկի 
չափից, իսկ գործազրկության նպաստ ստացող ծնողներից ալիմենտ բռնագանձելիս` 
գործազրկության նպաստի 20 տոկոսից։  

Հոդված 2. Սույն օրենքը ուժի մեջ է մտնում պաշտոնական հրապարակմանը հաջորդող 
տասներորդ օրվանից։  

 
Հիմնավորում  

 
«ՀՀ Ընտանեկան օրենսգրում փոփոխություն կատարելու մասին» ՀՀ օրենքի նախագծի 

ընդունման անհրաժեշտության 

«Նվազագույն աշխատավարձի մասին» ՀՀ օրենքի 3 հոդվածը սահմանում է` «Հայաստանի 
Հանրապետության օրենսգրքերի, օրենքների, Հայաստանի Հանրապետության Նախագահի 
հրամանագրերի, Հայաստանի Հանրապետության կառավարության եւ վարչապետի 
որոշումների, նախարարությունների եւ գերատեսչությունների, տեղական 
ինքնակառավարման մարմինների, առանձին իրավաբանական անձանց ակտերի իմաստով 
որպես հաշվարկային հիմք չի կարող ընդունվել սույն օրենքով սահմանված նվազագույն 
ամսական աշխատավարձը։ Նշված ակտերում որպես հաշվարկային հիմք պահպանվում է 
գործող 1000 դրամը»։  

Հաշվի առնելով, որ Ընտանեկան օրենսգրքի 69 հոդվածով սահմանված ալիմենտի 
նվազագույն չափը սահմանված է նվազագույն աշխատավարձի չափով, իսկ նվազագույն 
աշխատավարձը տվյալ դեպքում հաշվարկվում է 1000 դրամի չափով, ինչպես նշված է 
վերոգրյալ օրենքում, նպատակահարմար ենք գտնում որպես ալիմենտի նվազագույն չափ 
սահմանել` 1000 դրամից ավելին։  

Հեղինակներ` Հակոբ Հակոբյան, Սուքիաս Ավետիսյան, Գագիկ Մելիքյան, Էդուարդ 
Շարմազանով, Հայկ Սանոսյան, Տաճատ Վարդապետյան, Գագիկ Գեւորգյան 

 


